
ᑐᓂᔭᐅᔪᖅ ᐅᕗᖓ 
ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ 

ᑎᓯᐱᕆ 2014 
 
ᐆᒧᖓ 
ᑐᑭᓯᒋᐊᕈᑏᑦ: X       ᐃᓱᒪᓕᐅᕈᑦ:   
 
ᐱᔾᔪᑎᖓ:  ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ − ᐊᐅᓚᓂᖏᓐᓄᑦ ᑐᑭᓯᒋᐊᕈᑏᑦ.  
. 
ᑐᑭᓯᒋᐊᕈᑏᑦ:  
 
ᐃᒪᕐᒥᐅᑕᐃᑦ ᐆᒪᔪᐃᑦ 
1) ᑑᒑᓕᓐᓂ ᐃᖃᓗᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᐸᕐᓇᐅᑦ: 

• ᐊᑐᓕᖅᑎᑕᐅᓂᖓ ᐊᕐᕌᒍᖓᓂ 2 ᑑᒑᓕᓐᓂ ᑲᑎᓐᖓᔪᑦ ᐃᖃᓗᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᐸᕐᓇᐅᑦ 
(IFMP) ᐅᖃᐅᓯᐅᓚᐅᖅᑐᖅ ᕿᓚᓗᒐᕐᓇᐅᓚᐅᖅᑎᓐᓇᒍ ᕿᒥᕐᕈᔭᐅᓪᓗᑎ ᐊᑐᓂ ᐊᕕᑦᑐᖅᓯᒪᔪᓂᑦ 
ᐆᒪᔪᓕᕆᔨᓂᑦ ᑲᑐᔾᔨᖃᑎᒌᓂᑦ (RWOs) ᐊᕐᕌᒍᑕᒫᑦ ᑲᑎᒪᕕᔾᔪᐊᕐᓂᖃᖅᑎᓪᓗᒋᑦ ᐅᑦᑑᐱᕆ ᐊᒻᒪ 
ᓅᕖᐱᕆ 2014. 

 
2) ᐊᐃᕕᕐᓂᑦ ᐃᖃᓗᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᐸᕐᓇᐅᑦ: 

• ᐃᒪᕐᒥᐅᑕᓕᕆᔨᒃᑯᑦ (DFO), ᑭᒡᒐᖅᑐᐃᔪᓪᓗ ᐊᐅᓚᑦᑎᖃᑎᒌᑦᑐᓂᑦ ᐱᓕᕆᖃᑎᖏᓐᓂ, 
ᑲᑎᒪᑎᑦᑎᓚᐅᖅᑐᑦ ᓄᓇᓕᒻᒥᑦ ᐆᒪᔪᕐᓂᐊᑎᒃᑯᑦ ᑲᑎᒪᔨᖏᓐᓂᓪᓗ ᖃᐅᓱᐃᑦᑐᒥ, ᐊᐅᓱᐃᑦᑐᖅ, ᐊᒻᒪ 
ᐃᑉᐱᐊᕐᔪᒃ ᐅᑦᑑᐱᕆᒥ 2014. 
 

3) ᐊᕐᕕᓂᑦ ᐃᖃᓗᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᐸᕐᓇᐅᑦ:: 
• ᑲᑎᒪᔾᔪᑎᒥᓃᑦ ᒫᑦᓯᒥ ᑲᑎᒪᓂᐅᓚᐅᖅᑐᒥᑦ ᐊᒻᒪ IFMP ᐋᖅᑭᒋᐊᖅᑕᐅᔪᓂᑦ ᑐᓂᐅᖅᑲᖅᑕᐅᓂᐊᖅᑐᑦ 

ᒫᓐᓇᒫᖅ ᕿᒥᕈᔭᐅᓗᑎ ᐅᖃᐅᓯᔅᓴᖃᕐᕕᐅᓗᑎᓪᓗ.  ᑐᓴᖅᑎᑦᑎᓂᐅᔪᖅ ᑲᔪᓯᓂᐊᖅᑐᒋᔭᐅᔪᑦ 
ᐅᑭᐅᔅᓵᒥ/ᐅᑭᐅᒥ. 

 
4) ᐆᒪᔪᖅᑕᐅᔪᓂᑦ ᑐᓴᖅᑎᑦᑎᓂᖅ: 

• ᓴᓪᓖᑦ, ᓴᓂᕋᔭᒃ, ᐊᒻᒪ ᐸᓐᓂᖅᑑᖅ ᐊᖏᖅᑕᐅᓚᐅᖅᑐᑦ ᑲᑎᑦᑐᒋᑦ 66−ᓂᑦ 
ᐊᐃᔾᕙᒐᓱᑐᐃᓐᓇᖅᑕᐅᔪᓐᓇᖅᑐᓂᑦ 2014−ᒥ.  ᑲᑎᑦᑐᒋᑦ 13 ᓚᐃᓴᓐᓰᑦ ᑐᓂᔭᐅᓚᐅᖅᑐᑦ 
ᐊᐃᕝᕙᒐᓱᑐᐃᓐᓇᖅᑎᓄᑦ. 

• ᓰᑎᐱᕆᒥ ᐊᒻᒪ ᐅᑦᑑᐱᕆ, ᐃᖅᑲᓇᐃᔭᖅᑏᑦ ᐃᖃᓗᐃᑦ ᐊᓪᓚᕕᖓᓂ ᖃᐅᔨᒋᐊᕐᕕᐅᓚᐅᖅᑐᑦ 
ᐆᒪᔪᕐᓂᐊᑎᒃᑯᑦ ᑲᑎᒪᔨᖏᑦ (HTOs), ᐱᔪᒪᓪᓗᑎ ᕿᑎᐊᓃᓕᖅᑎᓪᓗᒍ ᐊᕐᕌᒍ ᑐᑭᓯᒋᐊᕈᑎᓂᑦ 
ᕿᓚᓗᒐᕐᓄᑦ, ᐊᐃᕖᑦ ᐊᒻᒪ ᑑᒑᓖᑦ. 

 
 
ᐃᖃᓗᐲᑦ: 
1) ᐸᓐᓂᖅᑑᒥ ᐃᖃᓗᒃᐱᓕᕆᔩᑦ 

• 2014-ᒥ ᐃᖃᓗᒃᐱᓐᓂᐊᕐᓂᖅ ᐸᓐᓂᖅᑑᑉ ᐃᒪᖓᓂ ᐱᒋᐊᔪᔪᖅ ᐊᐅᒡᒍᓯ 2 
ᐃᓱᓕᑦᓱᓂ ᐊᐅᒡᒍᓯ 29. 

• ᑲᑎᑦᓱᑎᒃ 12 ᐃᒪᕐᒥᒃ ᐃᖃᓗᒐᓱᐊᕐᕕᐅᔪᔪᑦ ᑲᑎᑦᓱᑎᓪᓗ 30,124-ᐸᐅᑎᓂᒃ 
ᐅᖁᒪᐃᓐᓂᓖᑦ (ᑲᑎᑦᓱᑎᒃ ᐅᖁᒪᐃᓐᓂᖏᑦ) ᓄᓈᖅᑕᐅᔪᔪᑦ. 

 



ᒪᑉᐱᒐᖅ 2 of 5 

2) ᒥᑦᓯᒪᑕᓕᒻᒥ ᓴᖅᑭᐸᓪᓕᐊᔪᖅ ᐃᖃᓗᒃᐱᓐᓂᐊᕐᓂᖅ: 
• 2014 ᐊᐃᑉᐱᐅᑎᖓ ᐊᕐᕌᒎᑉ ᖃᐅᔨᓴᕐᓂᕐᒧᑦ ᐃᖃᓗᒃᐱᓐᓂᐊᕐᓂᕐᒥᒃ ᒥᑦᓯᒪᑕᓕᐅᑉ 

ᓴᓂᐊᓂ. ᐃᖃᓗᒐᓱᐊᓯᔪᔪᑦ ᐊᐅᒡᒍᓯ 7, 2014.  
• ᒥᔅᑕ ᐃᓄᐊᕋᖅ ᐃᑲᔪᖅᑎᖏᓪᓗ ᐃᖃᓪᓕᐊᖅᓯᒪᔪᔪᑦ ᐅᑯᓇᓂ ᐊᐅᔭᖓᓂ 2014: 

ᖁᓪᓗᖅᑐᖅ ᑲᖏᖅᓱᖓᓂ, ᑐᐊᐸᒃ ᐊᒻᒪᓗ ᓵᑦᑐᑦ. ᑲᑎᑦᓱᑎᒃ ᐃᖃᓗᑦᑕᐅᔪᑦ 
ᓇᓚᐅᑦᓵᖅᑕᐅᓯᒪᔪᑦ ᐅᖁᒪᐃᓐᓂᖃᕆᐊᖏᑦ 4000 ᐸᐅᑎᓂᒃ (ᑲᑎᑦᓱᑎᒃ 
ᐅᖁᒪᐃᓐᓂᖓᑦ). 

• ᐃᖃᓪᓕᐊᖅᓯᒪᑦᓱᑎᒃ, ᒥᔅᑕ ᐃᓄᐊᕋᖅ ᓄᐊᑦᓯᔪᔪᖅ ᖃᐅᔨᓴᕋᑦᓴᓂᒃ, ᐱᔭᐅᓇᓱᐊᖅᑐᓂᒃ 
ᑐᓴᕋᑦᓴᓂᒃ ᐊᒻᒪᓗ ᓇᑭᓐᖔᖅᓯᒪᓂᖏᓐᓂᒃ ᖃᐅᔨᓴᕋᑦᓴᐅᔪᓂᒃ. 

• ᒥᓂᔅᑕᐅᕕᖓᑦ ᐃᖃᓗᓕᕆᔨᒃᑯᑦ ᐃᒪᕐᒥᐅᑕᓕᕆᔨᒃᑯᓪᓗ ᐱᓕᕆᖃᑎᖃᔪᒻᒥᔪᑦ 
ᒥᑦᓯᒪᑕᓕᒻᒥ ᐊᖑᓇᓱᑦᑏᑦ ᑲᑎᒪᔨᖏᓐᓂᒃ ᓄᓇᓕᓐᓂᓪᓗ ᔫᓂ 2014 ᓄᐊᑦᓯᑦᓱᑎᒃ 
ᑐᓴᕋᑦᓴᓂᒃ ᐃᖃᓗᐃᑦ ᓄᑦᑕᕐᓂᖏᓐᓂᒃ ᐃᓗᐊᓂ ᒥᑦᓯᒪᑕᓕᖅᐸᓯᐅᑉ.  

• ᒥᑦᓯᑕᒪᓕᒻᒥ ᓴᖅᑭᐸᓪᓕᐊᔪᖅ ᐃᖃᓗᒃᐱᓕᕆᕕᒃ ᐆᑦᑑᑎᑦᓴᑦᓯᐊᕙᐅᕗᖅ ᐊᒥᓱᑦ 
ᑎᒍᒥᐊᖅᑎᐅᔪᑦ ᐱᓕᕆᖃᑎᒌᑦᑐᑦ ᐃᑲᔪᖅᓯᑦᓱᑎᒃ ᑲᔪᓯᒍᓐᓇᕐᓂᖏᓐᓂᒃ 
ᖃᑭᒪᓇᓱᐊᕈᑕᐅᒍᓐᓇᕐᓂᖓᓂᓪᓗ ᓄᓇᕗᒻᒥ ᐃᖃᓗᓕᕆᔨᓄᑦ. ᓲᕐᓗ, ᐃᖃᓗᓕᕆᔨᒃᑯᑦ 
ᐃᒪᕐᒥᐅᑕᓕᕆᔨᒃᑯᓪᓗ ᐃᑲᔪᖅᓯᓯᒪᒻᒪᑕ ᑲᑎᖅᓱᖅᑕᐅᒋᓕᐊᓐᓅᖓᔪᓄᑦ ᐊᒻᒪᓗ 
ᑐᓴᐅᒪᖃᑦᑕᐅᑎᖃᑎᖃᑦᓯᐊᖅᓱᑎᒃ ᑎᒍᒥᐊᖅᑎᓂᒃ ᖃᐅᔨᓴᑦᓯᐊᕈᑕᐅᑦᓱᓂ ᒥᔅᑕ 
ᐃᓄᐊᕋᖅ ᐃᑲᔪᖅᑐᖅᑕᐅᓯᐊᕋᓗᐊᕐᒪᖔᖅ. ᒐᕙᒪᒃᑯᖏᓐᓂ ᓄᓇᕗᑦ ᐃᖃᓗᓕᕆᔨᒃᑯᑦ 
ᓇᑦᓯᓕᕆᔨᒃᑯᓪᓗ ᐊᑐᐃᓐᓇᐅᑎᑦᓯᒍᓐᓇᖅᓯᒪᔪᑦ ᑮᓇᐅᔭᓂᒃ ᓂᓚᓕᐅᕈᑎᒧᑦ, 
ᐃᖃᓗᒃᑯᕕᓐᓄᑦ, ᐅᓯᔭᐅᔾᔪᑕᐅᒍᓐᓇᖅᑐᓂᓪᓗ ᐊᒻᒪᓗ ᑭᕙᓪᓕᕐᒥ ᓂᕿᓕᕆᔨᒃᑯᒃ 
ᓇᓗᓇᐃᒃᑯᑕᕐᓄᑦ ᓂᕕᒐᑖᓄᑦ ᐃᑲᔪᖅᓯᒪᔪᑦ, ᕿᕋᑕᔪᓄᑦ ᐴᑦᓴᓄᑦ ᕿᓪᓚᔪᑭᐊᓄᓪᓗ 
ᐃᓗᐱᐊᑦᓴᖏᓐᓄᑦ ᐃᖃᓗᖃᐅᑏᑦ. ᑕᒪᓐᓇ ᐃᑲᔪᖅᓯᔭᐅᓂᐅᔪᖅ ᐱᒻᒪᕆᐅᕗᖅ 
ᑲᔪᓯᑦᓯᐊᕐᓂᖓᓄᑦ ᒥᑦᓯᒪᑕᓕᒻᒥ ᐃᖃᓗᓕᕆᕕᒃ.  

• ᐅᕝᕙᐅᑯᐊ ᐊᔾᔨᓐᖑᐊᑦ ᐊᔾᔨᓕᐅᖅᑕᐅᓯᒪᔪᑦ ᒥᔅᑕ ᐃᓄᐊᕋᕐᒧᑦ ᐃᖃᓗᓐᓂᑦ ᖃᐅᔨᓴᖅᑎᓪᓗᒋᑦ: 

 
ᓃᑯ ᐃᓄᐊᕋᖅ ᓯᐅᑎᖓᓂ ᓴᐅᓂᖓᓂ ᐲᔭᐃᔪᖅ (ᓯᐅᑎᖓᓂ ᓴᐅᓂᖅ) ᐃᖃᓗᒻᒥᑦ ᒥᑦᑎᒪᑕᓕᐅᑉ 
ᖃᓂᒋᔭᖓᓂ. 

ᓃᑯ ᐃᓄᐊᕋᖅ ᐆᑦᑐᖅᓯᔪᖅ ᐃᖃᓗᒻᒥᑦ. 

 

 
ᓵᓕ ᐃᓄᐊᕋᖅ ᐊᒻᒪ ᐃᓚᒋᔭᖏᑦ ᐃᖃᓗᑦᑕᖏᑦ ᒥᑦᑎᒪᑕᓕᐅᑉ ᖃᓂᒋᔭᖓᓂ. 

ᐅᑭᐅᑕᖅᑐᒥ ᑭᖑᑉᐸᐃᑦ: 
• ᐱᖓᓱᑦ ᐅᒥᐊᕐᔪᐊᑦ ᐃᖃᓗᒐᓱᖃᑦᑕᖅᑐᑦ ᓄᓇᕗᒻᒥ ᑭᖑᑉᐸᓂᑦ ᐊᑖᒍ ᐃᓕᐅᖅᑲᖅᑕᐅᔪᑦ 

ᑭᖑᑉᐸᓂᐊᕐᕕᒻᒥ (SFA) ᓄᓇᕗᒻᒥ (NU). ᐅᑦᑑᐱᕆ 21−ᖑᓕᖅᑎᓪᓗᒍ, ᖃᓂᒋᔭᐸᓗᖏᓐᓂ 87 t P. 
montagui ᑭᖑᑉᐸᓂᑦ ᑭᖑᑉᐸᖅᑕᐅᓯᒪᓕᖅᑐᑦ SFA−ᒥ ᓄᓇᕗᑦ ᑲᓇᓐᓇᖓᓂ 66°W (ᑐᔾᔮᑦ 
ᖃᓂᒋᔭᖓᓂ), ᖃᓂᒋᔭᐸᓗᐊᓃᑦᑐᑦᑕᐅᖅ 43 t P. borealis ᑯᖑᐃᑦ ᑭᖑᑉᐸᖅᑕᐅᓚᐅᖅᑐᑦ 
ᐱᔭᐅᓇᓱᐊᕐᓇᑎ, ᑰᑕᒋᔭᖏᑦ 301 t 183 t ᑐᖏᓕᕇᑦᑐᑎ. SFA−ᒥ ᓄᓇᕗᒻᒥ ᐱᖓᓐᓇᖓᓂ 66°W 
(Hudson Strait), ᖃᓂᒋᔭᐸᓗᐊᓂ 2655 t P. montagui ᑭᖑᕐᓂᑦ, ᖃᓂᒋᔭᐸᓗᐊᓃᑦᑐᑦᑕᐅᖅ 362 
t P. borealis ᑭᖑᑉᐸᖅᑕᐅᓚᐅᖅᑐᑦ; ᑰᑕᖏᑦ 2930 t ᐊᒻᒪ 1040 t ᑐᖏᓕᕇᑦᑐᑎ.  

• ᑰᑕᖏᓐᓄᑦ ᑭᖑᑉᐸᖅᑕᐅᓯᒪᔪᑦ SFA−ᒥ ᓄᓇᕗᑦ ᐊᒻᒪᓗᑦᑕᐅᖅ SFA ᓄᓇᕕᒃ, ᒪᓕᑦᑐᑎ ᑲᑐᔾᔨᓪᓗᑎ 
ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ (NMRWB) ᐊᑐᓕᖁᔭᖓ ᐱᖓᓱᓄᑦ ᐊᕐᕌᒍᓄᑦ (2013-2015). 
ᐊᑕᐅᓯᖅ ᐅᒥᐊᕐᔪᐊᖅ ᐃᖃᓗᔅᓯᒪᔪᑦ 0.4 t ᓄᓇᕗᒻᒥ ᑭᖑᑉᐸᓂᑦ ᐊᑖᒍᑦ ᐃᓕᐅᖅᑲᖅᑕᐅᔪᓄᑦ SFA 
ᕿᑭᖅᑖᓘᑉᕐ ᐊᑯᑭᑦᑐᓪᓗ ᐃᒪᖓᓂ ᑲᓇᓐᓇᖓᓂ of 63°W. ᓄᓇᕗᒻᒥ ᑭᖑᑉᐸᓂᑦ ᐊᑖᒍᑦ 
ᐃᓕᐅᖅᑲᖅᑕᐅᔪᓂᑦ ᑕᕝᕙᓂ ᐊᐅᓚᑦᑎᓂᕐᒥᑦ ᐅᑯᐊᖑᔪᑦ 1604 t. 

 
 
ᐊᑯᑭᑦᑐᑦ ᖃᓕᕋᓕᖏᑦ: 
1) ᓄᓇᖅᐸᓯᒻᒥ ᓴᖅᑭᐸᓪᓕᐊᔪᑦ ᐃᖃᓗᓕᕆᓂᕐᒥᑦ: 

• Jones Sound−ᒥ ᓯᑎᐱᕆ 2014−ᒥ, ᐅᑭᐅᑕᖅᑐᒥ ᐃᖃᓗᓕᕆᓂᕐᒧᑦ ᑲᑐᔾᔨᖃᑎᒌᖏᑦ (AFA) 
ᓴᖅᑭᐸᓪᓕᐊᓚᐅᖅᑐᖅ ᖃᓕᕋᓕᒐᓱᓐᓂᕐᒥᑦ ᐊᑦᓈᓂᑦ ᐊᑐᖅᑐᑎᑦ ᐊᒻᒪ ᓴᐅᓂᖃᖏᑦᑐᓂᑦ ᐊᑐᖅᑐᑎ 
ᐃᓗᐊᓅᕐᕕᐅᔪᓐᓇᖅᑐᑦ ᓄᓗᐊᓖᑦ. AFA ᐸᕐᓇᓯᒪᓚᐅᖅᑐᑦ ᐊᔾ−ᔨᐸᓗᐊᓂ ᕿᓂᓂᕐᒥᑦ ᐃᖃᓗᓕᕆᓂᕐᒥᑦ 
ᐃᑉᐱᐊᔪᒻᒥ ᖃᐅᓱᐃᑦᑐᒥᓗ, ᑕᐃ,ᐃᓚᐅᖏᑦᑐᑦ ᓯᑯᖓ ᐱᔾᔪᑎᒋᓪᓗᒍ. 

• ᕿᑭᕐᑕᖅᔪᐊᖅ ᖃᓂᒋᔭᖓᓂ ᐅᑦᑑᐱᕆ 2014, AFA ᓴᖅᑭᑎᑦᑎᕙᓪᓕᐊᓚᐅᖅᑐᑦ ᐃᖃᓗᓕᕆᓂᕐᒥᑦ 
ᓴᐅᓂᖃᖏᑦᑐᓂᑦ ᐊᑐᖅᑐᑎ ᐃᓗᐊᓅᕐᕕᐅᔪᓐᓇᖅᑐᑦ ᓄᓗᐊᓕᓐᓂ.  

• AFA ᐸᕐᓚᐸᓪᓕᐊᔪᑦ ᖃᓕᕋᓕᒐᓱᓪᓗᑎ ᐊᑐᕐᓗᑎ ᖃᓕᕋᓕᓐᓂᐊᕈᑎᓂᑦ. NAFO ᐊᕕᑦᑐᖅᓯᒪᔪᒥ 0A 
ᓯᓚᑖᓂ ᓄᓇᕗᑦ (NSA). AFA−ᑯᑦ ᖃᐅᔨᔪᒪᔪᑦ ᖃᓕᕋᓕᓐᓂᐊᕈᑏᑦ ᖃᓕᕋᓕᒍᓐᓇᕐᒪᖔᑕ ᐊᒻᒪ 
ᐃᖃᓗᑦᑕᐅᓇᓱᖏᑦᑐᑦ ᐃᖃᓗᑦᑕᐅᔪᑦ ᐃᖃᓗᔾᔪᐊᓪᓗ ᖃᑦᑏᓇᕈᕆᐊᕋᔭᖅᑐᑦ.  

• 100 t ᐃᓕᐅᖅᑲᖅᑕᐅᓯᒪᔪᑦ ᖃᐅᔨᓴᓂᕐᒧᑦ ᖃᓕᕋᓕᓐᓂᐊᓂᕐᒥᑦ NAFO ᐊᕕᑦᑐᖅᓯᒪᔪᒥ 0A ᐃᓗᐊᓂ 
NSA, ᐊᑖᒍᑦ ᐃᓕᐅᖅᑲᖅᑕᐅᔪᖅ ᐊᕐᕌᒍᑕᒫᑦ ᕿᑭᖅᑖᓗᒻᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᓐᓄᑦ (QWB). 
ᐊᑖᒍᑦ ᐃᓕᐅᖅᑲᐃᓚᐅᖏᑦᑐᑦ 2014−ᒥ.  

 
2) ᐸᓐᓂᖅᑑᑉ ᐃᑭᖓᓂ ᖃᓕᕋᓕᓐᓂᑦ ᐊᐅᓚᑦᑎᓂᕐᒧᑦ: 

• ᒪᕐᕉᒃ ᐅᒥᐊᒃ ᐃᓚᔭᐅᓚᐅᖅᑐᒃ ᐸᓐᓂᖅᑑᒥ ᐆᒪᔪᕐᓂᐊᑎᒃᑯᑦ ᑲᑎᒪᔨᖏᑕ ᓚᐃᓴᓐᓯᖏᓐᓄᑦ ᐸᓐᓂᖅᑑᑉ 
ᐃᑭᖓᑕ ᐃᒪᖓᓂ ᐊᑯᑭᑦᑐᑦ ᖃᓕᕋᓕᖏᓐᓂ (ᖃᓕᕋᓖᑦ) ᐃᖃᓗᓕᕆᓂᖅ. ᐃᓚᖓᓂ 
ᐃᖃᓗᒐᓱᓐᓂᖃᓚᐅᖅᑐᑦ ᐋᒡᒌᓯ 2014. 

 
3) ᓄᓕᐊᔪᒃ ᖃᐅᔨᓴᕐᕕᒃ ᐸᓐᓂᖅᑑᑉ ᐃᑭᖓᓂ ᐊᒻᒪ ᑲᖏᖅᑐᒑᐱᒻᒥ: 

• 2014−ᒥ, ᖃᐅᔨᓴᕐᓂᖃᒪᐅᖅᑐᑦ ᖃᓕᕋᓖᑦ ᓇᒧᓐᖓᖃᑦᑕᕐᓂᖏᓐᓄᑦ ᐊᒻᒪ ᐊᒥᓲᓂᖏᑦ 
ᖃᓄᐃᓕᖓᓂᖏᑦ ᐸᓐᓂᖅᑑᑉ ᐃᑭᖓᓂ ᐊᑐᖅᑐᑎ ᖃᐅᔨᔾᔪᑎᓕᓐᓂᑦ ᓇᓗᓇᐃᒃᑯᑕᓂᑦ ᐊᒻᒪ ᐃᖅᑲᐊᓂ 
ᖃᐅᔨᓴᐅᑦ, ᐊᖏᖅᑕᐅᓚᐅᖅᑐᖅ ᐸᓐᓂᕐᑑᑉ ᐆᒪᔪᕐᓂᐊᑎᒃᑯᑦ ᑲᑎᒪᔨᖏᓐᓄᑦ, ᐊᒻᒪᓗᑦᑕᐅᖅ ᐊᕐᕌᒍᒫᑦ 
ᐊᑦᑐᓈᒃᑯᑦ ᖃᐅᔨᓴᓂᕐᒥᑦ, ᐊᒻᒪ ᖃᐅᔨᓴᖅᑐᑎᑦ ᐊᔾᔨᒌᖏᑦᑐᓂ ᖃᐅᔨᓇᓱᑦᑐᑎ ᓇᓪᓕᐊ 
ᖃᓕᕋᓕᒍᓐᓇᕐᒪᖔᑕ ᐊᒻᒪ ᖃᑦᑏᓇᕈᕆᐊᖅᑕᐅᓗᑎ ᐃᖃᓗᑦᑕᐅᓇᓱᖏᑦᑐᑦ ᐃᖃᓗᑦᑕᐅᔪᑦ ᐊᑯᑭᑦᑐᑦ 
ᐃᖃᓗᔾᔪᐊᖏᑦ ᐊᒻᒪ ᐅᑭᐅᑕᖅᑐᒥ ᓯᑲᐃᑦᑎ.  

• ᐃᖃᓗᓐᓂᑦ ᖃᐅᔨᓴᕐᓂᖃᓚᐅᕐᒥᔪᑦ ᑲᖏᖅᑐᒑᐱᒻᒥ, ᓄᓇᖅᐸᓯᒻᒥ ᐃᖃᓗᓕᕆᓂᐅᔪᓐᓇᖅᑐᒥᑦ ᓄᓇᓕᒻᒧᑦ, 
ᓇᓗᓇᐃᖅᑕᐅᓗᑎᓪᓗ ᖃᓄᐃᑦᑑᒻᒪᖔᑕ ᐆᒪᔪᐃᑦ ᐃᒪᖏᓐᓂ. ᖃᐅᔨᓴᐅᑎᖃᓚᐅᕐᑐᑦ ᐊᑦᑐᓈᒃᑯᑦ, 
ᐃᖅᑲᖓᒍᑦ ᓄᓗᐊᖅᑎᑎᓪᓗᑎ, ᐊᒻᒪ ᓇᒦᓐᓂᖏᓐᓂ ᖃᐅᔨᓴᐅᑎᑦ ᐊᑐᖅᑐᑎᑦ ᓇᓗᓇᐃᒃᑯᑕᓂᑦ ᐊᒻᒪ 
ᐃᖅᑲᖓᓂ ᖃᐅᔨᓴᐅᑏᑦ, ᐊᖏᖅᑕᐅᓯᒪᔪᑦ ᓇᖕᒪᐅᑕᖅ ᐆᒪᔪᕐᓂᐊᑎᒃᑯᑦ ᑲᑎᒪᔨᖏᑦ. ᐃᒪᕐᒥᐅᑕᓕᕆᔨᒃᑯᑦ 
ᐊᒻᒪ ᑕᕆᐅᕐᒥ ᖃᐅᔨᓴᓂᕐᒧᑦ ᖃᐅᔨᓴᖅᑏᑦ ᐃᖅᑲᓇᐃᔭᖃᑎᖃᕐᒥᔪᑦ ᑲᖏᖅᑐᒑᐱᒻᒥᑦ 
ᖃᐅᔨᒃᑲᓐᓂᕋᓱᐊᖅᑐᑎ ᐊᑯᑭᑦᑐᑦ ᐃᖃᓗᔾᔪᐊᖏ ᐊᕙᑎᖏᓐᓂ. 

4) ᐃᒪᐃᓐᓇᕐᒥᑦ: 

• 6 ᐅᒥᐊᕐᔪᐊᑦ − ᒪᕐᕉᒃ ᐃᖅᑲᖓᒍᑦ ᓄᓗᐊᓂ ᑲᓕᑦᑐᑦ ᐊᒻᒪ ᑎᓴᒪᑦ ᓄᓗᐊᓂ ᑲᓕᑦᑐᑦ − 
ᐃᖃᓗᒐᓱᔅᓯᒪᔪᑦ ᓄᓇᕗᒻᒥ ᖃᓕᕋᓕᓐᓄᑦ ᐊᑖᒍᑦ ᐃᓕᐅᖅᑲᖅᑕᐅᔪᓂᑦ NAFO ᐊᕕᑦᑐᖅᓯᒪᔪ 0B 
(ᕿᑭᖅᑖᓘᑉ ᐊᑯᑭᑦᑐᓪᓗ ᐃᑲᕋᓴᖓ). ᐅᑦᑑᐱᕆᐅᓕᖅᑎᓪᓗᒍ 21, ᖃᓂᒋᔭᐸᓗᐊᓂ 2311 ᐅᑯᓂᖓ 
2850 ᑕᓐᔅ (t) ᖃᓕᕋᓕᑦᑕᐅᓯᒪᔪᑦ. 6 ᐅᒥᐊᕐᔪᐊᑦ ᐃᖃᓗᒐᓱᔅᓯᒪᔪᑦ NAFO−ᒥ ᐊᕕᑦᑐᖅᓯᒪᔪᖅ 0A 
(ᕿᑭᖅᑖᓘᑉ ᐃᒪᖓ), ᖃᓂᒋᔭᐸᓗᐊᓃᑦᑐᑦᑕᐅᖅ 6566 ᐅᑯᓂᖓ 8000 t ᖃᓕᕋᓕᑦᑕᐅᓯᒪᔪᑦ 
ᐅᑦᑑᐱᕆᒥ 21. 

